
Ф. Лукин музейне 
ҫитсе курсамӑр 

Чатукасси тӑрӑхӗ те хӑйӗн искусство ҫыннисемпе • 
пуян. Пирён ен мухтавё вӑл — чӑвашсен паллӑ ком- j 
позиторӗ, Раҫҫей халӑх артисчӗ, Чӑваш тата Дагестан 
Республикисен искусствӑсен тава тивӗҫлӗ ӗҫченӗ, 
СССР Патшалӑх премийӗн лауреачӗ, Ҫавалҫырмара 
ҫуралса ӳснӗ Филипп Миронович Лукин. Паллӑ ен-
тешӗмӗр ҫуралнӑранпа кӑҫалхи июлӗн 3-мӗшӗнче 92 
ҫул ҫитет. 

Пысӑк та мухтавлӑ ҫул утса тухнӑ Ф. М. Лукин. 
Вал музыкӑна техникумпа консерваторире вӗренсе 
тухнӑ хыҫҫӑн чылай вӑхӑт Чӑваш патшалӑх филармо-
нийӗн илемлӗх ергӳҫипе юрӑпа ташӑ ансамблей тӗп 
дирижерӗнче вӑи хунӑ, Чӑваш композиторӗсен союз-
не виҫӗ теҫетке ҫул ертсе пынӑ. Паллӑ композитор 
800-е яхӑн вокал произведенийӗ ҫырнӑ, ҫав игутра 
юрӑсем те, романссем те. Филипп Мироновича чыслӑ 
ӗҫшӗн Октябрьти Революци, "Хисеп палли", Ёҫлӗх 
Хӗрлӗ Ялав орденӗсемпе, чылай медальсемпе наградӑ-
ланӑ. Халӑх, ентешӗсем хӑйӗн мухтавлӑ ывӑлне манӑҫа 
кӑлармаҫҫӗ. Вӑл ҫуралнӑранпа 90 ҫул ҫитнӗ май хӑй 
кун ҫути курнӑ *ҫурт ҫине асӑну хӑми уҫрӑмӑр. Тата 
маларах 1997 ҫулхи апрельте халӑх ыйтнипе тата Ча­
тукасси ял админислращшӗн йышӑнӑвӗпе Чатукас-
синчи кану центрӗн иккӗмӗш хутӗнче Ф. Лукинӑн 
музейне тума йышӑннӑ. Ҫанӑ тавӑрса ӗҫе тъггӑнгӑмӑр. 
Ф. Лукинӑн мӗн пур тӑванӗсем, тус-юлташӗсем, мӑшӑрӗ 
Зинаида Михайловна пулӑшнипе пилёк уйӑх хуш-
шинче паллӑ комгюзиторпа ҫьгхӑннӑ чылай экспонат 
пухма май килчӗ. Ҫапла вара музейӑн пӗрремӗш пайне 
1997 ҫулхи сентябрей 26-мёшӗнче савӑнӑҫлӑ лару-
тӑрура уҫрамӑр. 

Ҫакӑн хыҫҫӑн музейӑн иккӗмӗш пайӗпе ӗҫлеме 
тытӑнтӑмӑр. Вӑл "Ф. Лукинӑн пӗчӗк тӑван ҫӗршывӗ " 
ятлӑ. Кунта Ҫавалҫырма тӑрӑхне, унӑн ҫыннисене 
сӑнлакан экспонатсем. Ку пай пӗрремӗш куракана 
2003 ҫулта йышӑнчӗ. Краеведени пайӗнче Аслӑ Оге-
чественнӑи вӑрҫӑ тхэматикине те пысӑк вырӑн панӑ. 

Халӗ музейӑн виҫҫӗмӗш пайне уҫма хатӗрлетпӗр. 
Пирӗн музей алӑкӗсем яланах уҫӑ. Паян музейра 

3800 ытла экспонат упранать. Сакӑр ҫул хушшинче 
кунта 9 пин ытла ҫын пулса курнӑ. Сӗнӳсен кӗнекине 
уҫсан вуншар коллективӑн ятне тӗл пулатӑн. Ҫулталӑ-
кра икӗ хут Ф. М. Лукин ҫуралнӑ (июлӗн 3-мӗшӗ) тата 
вилнӗ (февралей 3-мӗшӗ) кун музея паллӑ ентешён 
тус-тӑванӗсем, ӗҫтешӗсем, ҫыравҫӑсем, Чӑваш гат-
шалӑх юрӑпа ташӑ ансамблей юрӑҫисем пухӑнаҫҫӗ. 
Сире те музей хапӑл туса кӗтет. 

Чатукассинчи мемориал музейён директоре. 


